
2005EKO MAIATZAREN 23KO GOBERNU BILKURA

=========================================

Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

OSASUN DEPARTAMENTUA

=======================

Nafarroako Gobernuak gutxieneko zerbitzuen funtzionamendua onetsi du medikuen grebaren aurrean

_________________________________________________________________



Nafarroako Gobernuak foru dekretu bat onetsi du osasun gutxieneko zerbitzuen funtzionamendua bermatzeko Nafarroako Medikuen Sindikatuak deitutako grebaren aurrean. Gutxieneko zerbitzuak ondoko arlo eta zentroetan aplikatuko dira: Oinarrizko Osasun Laguntza eta Laguntza Espezializatu arloetan, Bideko Amabirjina Ospitalea, Nafarroako Ospitalea, Tuterako Reina Sofía Ospitalea, Lizarrako “García Orcoyen” Ospitalea, Ubarmin Klinika, Laguntza Anbulatorioa Koodrinatzeko Zuzendaritzaordeko Erradiologia Anbuilatorioaren Atala, eta Nafarroako Osasun Zerbitzua-Osasunbidearen menpe dauden osasun zentroak.

Greba heldu den maiatzaren 25ean hasiko da Laguntza Espezializatu arloan eta mugagabea izanen da, eta Oinarrizko Laguntza arloan maiatzaren 25, 27, 31 eta ekainaren 2an eginen da eta ekainaren 6tik aitzina mugagabe bilakatuko da.

HEZKUNTZA DEPARTAMENTUA

==========================

1,5 milioi euroko gastua onetsi da 0 eta 3 urte bitartekoendako zentroak finatzatzeko 23 herritan

_________________________________________________________________ 

Nafarroako Gobernuak hainbat lankidetza hitzarmen onetsi ditu, toki entitateek eta Hezkuntza Departamentuak sinatu behar dituztenak, 0 eta 3 urte bitarteko haurrendako udal zentroak finantzatzeko 23 herritan. Gehienezkoa gastua 1.498.131,55 eurokoa izanen da.


Ekimen honetan ondoko udalek parte hartuko dute: Ablitas, Azagra, Baztan, Betelu, Buñuel, Cabanillas, Cascante, Castejón, Fontellas, Funes, Larraga, Lodosa, Irunberri, Orkoien, Peralta, Gares, Ribaforada, Sartaguda, Sesma, Tutera, Villafranca, Valtierra eta Viana.


Hitzarmen hauen bitartez, partez finantzatu nahi da udal zerbitzuek 0 eta 3 urte bitarteko haurrei eskaintzen dieten kalitateko hezkuntza laguntza, eta halaber familen behar sozialak asetu eta laneko bizitza eta familiakoa kontziliatzeko erraztasunak eman nahi dira.
NEKAZARITZA, ABELTZAINTZA ETA ELIKADURA DEPARTAMENTUA

=======================================================

Gobernuak onetsi du nekazaritzako azpiegituretan esku hartzea lurzati berrantolamenduaren bidez Artaitz II eskualdean (Untziti)
_______________________________________________________________

Nafarroako Gobernuak onetsi du foru dekretuz nekazaritzako azpiegituretan esku hartzea, lurzati berrantolamendua eginez, Artaitz II esklualdean (Untziti). Berrantolamenduari onura publikoa zein presako exekuzioa aitortzen zaio, aipatu foru dekretuaren bidez. Obra honen aurrekontua 210.000 eurokoa da.

Esku hartze honen bidez, egitura eta tamaina egokiagoak eman nahi zaizkie hango ustiategiei.

Artabiako Udalaren herrilur bi eta Sesmako Udalaren herrilur bat desafektatzea onetsi da

_______________________________________________________________



Nafarroako Gobernuak onetsi du Artabiako Udalaren bi herrilur eta Sesmakoaren bat desafektatzea gero jabetza partikulartra duten beste lur batzuekin trukatzeko.


Artabiako Udalaren kasuan herrilurrak 10 poligonoan kokatzen dira, “Aranzurieta” izeneko parajean eta badituzte 1.032 m2 eta 598,9 m2. Bi herri lur hauek jabetza partikularra duten paraje bereko beste bi lurrekin trukatuko dira herriko errepidea hobetzeko xedez.


Sesmako Udalari dagokionez, 10.271 m2-ko herrilurra desafektatuko da, “Murillo” parajeko 10. poligonoan. 

INDUSTRIA ETA TEKNOLOGIA, MERKATARITZA ETA LAN DEPARTAMENTUA

============================================================

645.365 euroko hainbat urtetarako gastua onetsi da ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko
_______________________________________________________________



Nafarroako Gobernuak 645.365,58 euroko hainbat urtetarako gastua onetsi du gaurko bilkuran ikerkuntza, garapen eta berrikuntza proiektuetarako dirulaguntzen zain dauden eskariak tramitatzeko. Gastua emanen da 2005. urtetik eta 2012. urtera bitarteko aurrekontuen kargura.

LEHENDAKARITZA, JUSTIZIA ETA BARNE DEPARTAMENTUA

==================================================

Notarioak izendatu dira Otsagabia, Gares eta Villafrancan

_________________________________________________________



Gobernuak foru dekretu bana onetsi ditu ondoko herri hauetan notarioak izendatzeko: Otsagabia (Rita-Mercedes Martínez Pérez), Gares (María Madrid Miqueleiz) eta Villafranca (Mª José Bustillo Fernández).
TOKI ADMINISTRAZIO DEPARTAMENTUA

==================================

Gares-Obanosko banatzaileko goi horniduraren hoditeria partez berritzeak ukitzen dituen lurren  nahitaezko okupazioa presakoa dela deklaratu da
_________________________________________________________________



Gares-Obanosko banatzaileko goi horniduraren hoditeria partez berritzeko proiektuak ukitzen dituen ondasun eta eskubideen okupazioa presakotzat deklaratu du Gobernuak nahitaezko desjabetzapenaren ondorioetarako.
EKONOMIA ETA OGASUN DEPARTAMENTUA

=====================================

Nafarroako Gobernuak onetsi du Iruñeko Teresatarren ikastetxea erostea

_________________________________________________________________



Nafarroako Gobernuak 3,46 milioi euroko gastua onetsi du gaurko bilkuran Jesusen Santa Teresa Kompainiaren (Teresatarrak) ikastetxea erosteko. Ikastetxea Iruñeko kale Nagusian dago (Nagusia, 65).
